
Zube pregledaj - osmijeh sačuvaj: Završni izvještaj								              2024.

Pozdravna riječ

Poštovane čitateljice i čitatelji,

s velikim zadovoljstvom predstavljamo vam završni izvještaj Programa mjera zaštite 

oralnog zdravlja u Federaciji Bosne i Hercegovine, provedenog tokom 2024. godine 

u Unsko-sanskom, Posavskom, Bosansko-podrinjskom i Kantonu 10.

Oralno zdravlje je sastavni dio općeg zdravlja, a njegova zaštita počinje u ranom djetinjstvu. Upravo iz tog razlo-

ga, ovaj program ima poseban značaj jer omogućava uvid u stvarno stanje oralnog zdravlja naše djece te pruža 

osnovu za oblikovanje održivih, sveobuhvatnih i učinkovitih preventivnih mjera. Kroz saradnju zdravstvenih i 

obrazovnih institucija, kao i podršku lokalnih i međunarodnih partnera, uspjeli smo realizirati niz aktivnosti koje 

su rezultirale konkretnim podacima i korisnim smjernicama za daljnji rad.

Zahvaljujem se svim stručnjacima, zdravstvenim djelatnicima, školama, roditeljima i institucijama koje su bile 

uključene u provođenje ovog programa. Vaša posvećenost i profesionalizam odraz su zajedničkog nastojanja 

da djeci osiguramo zdraviji početak života. Posebnu zahvalnost izražavamo kompanijama Colgate Palmolive i 

Lacalut BiH koje su, kroz darove u vidu četkica i pasti za zube, doprinijele promociji zdravih navika i podizanju 

svijesti o važnosti redovne oralne higijene među najmlađima.

Nadam se da će ovaj izvještaj poslužiti kao vrijedan alat za daljnje planiranje i unaprjeđenje oralnog zdravlja 

djece u Federaciji BiH. Zavod za javno zdravstvo Federacije BiH ostaje predan kontinuiranom radu na promociji 

zdravlja, prevenciji bolesti i izgradnji društva u kojem je briga o djeci i njihovom zdravlju uvijek na prvom mjestu.

Srdačan pozdrav!

doc. dr. sc. prim. Siniša Skočibušić, dr. med.
Direktor Zavoda za javno zdravstvo Federacije Bosne i Hercegovine

Sažetak

Preventivni programi predstavljaju rezultat zajedničkog napora vlada i njihovih institucija s 
namjerom poboljšanja zdravstvenog sistema, zdravlja svojih građana, a s ciljem ranog otkri-
vanja bolesti i blagovremenog provođenja odgovarajućih intervencija. 

Prepoznajući važnost očuvanja oralnog zdravlja djece, Zavod za javno zdravstvo Federacije 
Bosne i Hercegovine realizovao je Program mjera zaštite oralnog zdravlja u Federaciji Bosne 
i Hercegovine u Unsko-sanskom, Posavskom, Bosansko-podrinjskom kantonu i Kantonu 10. 
Cilj programa je procjena stanja oralnog zdravlja kod djece dobi od 6 i 12 godina, posmatrajući 
sljedeće parametre: dentalni status (KEP i kep), indeks značajnog karijesa (SiC) i indeks oralne 
higijene. 

Ukupno je pregledano 3.280 ispitanika, od kojih je 1.510 ili 46,0 % ispitanika dobi 6 godina, a 
1.770 ili 54,0% dobi dvanaest godina.

U zaključku ovog istraživanja se može reći da, iako je značajno smanjen broja karioznih zuba 
u svijetu, podaci izneseni u ovom programu pokazuju da je karijes zuba i dalje jedna od naj-
raširenijih bolesti dječijeg dobi u našoj zemlji.

Uvod 
Zavod za javno zdravstvo Federacije Bosne i Hercego-
vine (ZZJZ FBiH) je u 2023. godini provođenjem Pilot 
programa u Zapadnohercegovačkom kantonu po-
stavio za cilj procjenu i analizu stanja oralnog zdravlja 
ispitanika dobi 6 i 12 godina, poštujući važeće zakonske 
regulative i primjenom savremene  metodologije koju 
je preporučila Svjetska zdravstvena organizacija (SZO),  
kako bi pružio sveobuhvatnu sliku oralnog zdravlja 
djece u navedenim dobnim grupama. 

Prepoznajući važnost očuvanja oralnog zdravlja, ZZJZ 
FBiH je u 2024. godini nastavio aktivnosti provođenja 
Programa mjera zaštite oralnog zdravlja u Federaciji 
Bosne i Hercegovine u Unsko-sanskom kantonu, Po-
savskom kantonu, Bosansko-podrinjskom kantonu i 
Kantonu 10.

Završni izvještaj ima za cilj izvjestiti o provedenim ak-
tivnostima Programa mjera zaštite oralnog zdravlja u 
Federaciji Bosne i Hercegovine te ukazati na potrebe 
uspostave sveobuhvatnog sistema prevencije karijesa, 
promocije oralnog zdravlja, kao i zdrave ishrane, s fo-
kusom na predškolsku i školsku djecu. 

U ovom izvještaju uočene i navedene potrebe i pre-
poruke proizilaze iz provedenih aktivnosti i formiraju 
temelj za daljnje korake koji obuhvataju praćenje den-
talnog statusa ispitanika dobi 6 i 12 godina, uvođenje 
sistema praćenja od ranog djetinjstva te stvaranje 
obrasca o dentalnom statusu kao dijela obavezne do-
kumentacije pri upisu u osnovnu školu.  

Program je implementiran i proveden uspostavljenjem 
kontakta s odgovornim osobama u osnovnim školama, 
roditeljima prema kojima su upućeni obrasci saglasno-
sti za provođenje Programa te u konačnici organizo-
vane posjete stomatologu ili posjete stomatologa školi 
koji su, koristeći se metodologijom preporučenom od 

strane SZO, izvršili pregled dentalnog statusa ispita-
nika dobi 6 i 12 godina, utvrdili stanje oralne higijene, 
kao i potrebe za ortodontskim ili nekim drugim vidom 
tretmana. Na osnovu dobijenih podataka izračunate 
su vrijednosti osnovnih indikatora oralnog zdravlja 
prema SZO (KEP, kep i SiC)  kao i vrijednosti Indeksa 
mekih naslaga prema Greene-Vermillionu. 

Sve provedene aktivnosti usmjerene su ka ostvarivanju 
specifičnih ciljeva Programa i to: 
•	 smanjenja prevalence karijesa, 
•	 promocije prvog kontakta sa doktorima stomato-

logije u ranom djetinjstvu (prvih šest mjeseci do 
godine dana života),  

•	 smanjenja nivoa dentalnog straha kod djece, kao i 
•	 podizanje svijesti o značaju zdrave i uravnotežene 

ishrane. 
  
Kroz implementaciju ovog Programa za cilj je postav-
ljeno stvaranje održivog modela za zaštitu oralnog 
zdravlja u Federaciji Bosne i Hercegovine s primarnim 
ciljem unaprjeđenja općeg zdravlja djece i mladih.

Zakonska regulativa i struktura 
programa

Zakonsko uporište za provođenje Programa mjera za-
štite oralnog zdravlja u Federaciji Bosne i Hercegovine 
proizašlo je iz Naredbe o programu mjera zaštite 
oralnog zdravlja u Federaciji Bosne i Hercegovine 
(„Službene novine Federacije BiH“, broj 43/14), koja po-
drazumijeva Program mjera koje se odnose na period 
2014. – 2020. i predstavlja sveobuhvatan pristup zaštiti  
oralnog zdravlja stanovništva Federacije BiH.  

Program mjera strukturiran je u tri ključne kategorije:  

•	 mjere promocije oralnog zdravlja i prevencije
1

   bolesti,
•	 mjere koje se odnose na dijagnostiku i liječenje,
•	 ostale mjere.

U pogledu javnozdravstvenih mjera koje su sastavni 
dio Programa, obuhvaćeni su plan aktivnosti, ciljevi, 
indikatori, odgovornost, izvršitelji, rokovi te potrebne 
napomene. 

Osim navedenog, u skladu sa Pravilnikom o obliku 
i sadržaju osnovne medicinske dokumentacije („Sl. 
novine FBiH“, broj 61/18, 72/22) i Pravilnikom o načinu 
i rokovima dostavljanja i obliku i formi zbirnih izvje-
štajnih obrazaca („Sl. novine FBiH“, broj 61/18, 72/22), 
propisana je obaveza primjene stomatološkog kartona 
i izvještajnih obrazaca na području Federacije Bosne i 
Hercegovine.  

ZZJZ FBiH, provođenjem Programa u Unsko-sanskom, 
Posavskom, Bosansko-podrinjskom kantonu i 
Kantonu 10 imao je za cilj procjenu i analizu stanja 
oralnog zdravlja ispitanika dobi 6 i 12 godina, poštujući 
važeće zakonske regulative i primjenjujući savremene 
metodologije. 

Metodologija programa 
procjene dentalnog statusa 
i oralne higijene

Nakon dobijenih saglasnosti nadležnih kantonalnih 
ministarstava zdravstva i obrazovanja, Program su 
proveli timova iz domova zdravlja na području Unsko-
sanskog, Posavskog, Bosansko-podrinjskog kantona i 
Kantona 10  u sastavu doktor stomatologije/dentalne 
medicine i stomatološke sestre, u maju i jun 2024. za 
ispitanike dobi 12 godina (rođenih u periodu od 1. 1. 
2012. do 31. 12. 2012) i septembra 2024. godine za ispita-
nike dobi 6 godina (rođenih u periodu od 1. 1. 2018. do 

31. 12. 2018). 

Pregledima je prethodilo upućivanje obrazaca sagla-
snosti za roditelje, a za provođenje pregleda od strane 
imenovanog doktora stomatologije/dentalne medi-
cine u gravitirajućem domu zdravlja ili školi. Pregledi su 
bili organizovani na način da su timovi posjećivali školu 
ili su djeca organizovano posjećivala dom zdravlja. 

Stomatološki pregledi su obavljeni u skladu sa pre-
porukama SZO za istraživanja oralnog zdravlja (WHO 
Oral Health Surveys - Basic methods, 5th edition)  koje 
podrazumijevaju pregled usne šupljine  pod prirodnim 
svjetlom uz korištenje ravnog ogledala i parodontalne 
sonde. 

Stomatološke sestre su sistemski unosile podatke 
u obrasce SZO koji su prilagođeni specifičnostima 
Programa. 

Karijes i njegove posljedice su bilježene kao prosječna 
vrijednost karioznih zuba (k/K), zuba sa ispunom 
(p/P) i zuba izvađenih zbog posljedica karijesa (e/E) i 
prikazane kroz kep indeks za ispitanike dobi 6 godina, 
odnosno KEP indeks za ispitanike dobi 12 godina.  

Određivanje KEP indeksa

Slike 1. i 2.  pružaju uvid u način obilježavanja statusa 
primarne i stalne denticije, čime su zubi klasifikovani 
prema prisutnosti karijesa, ispuna, ekstrakcija, silera i 
trauma. Daljnjom analizom KEP indeks se određivao 
na način da je K (karijes) komponenta dobijena sabi-
ranjem kodova 1 i 2 za stalne zube, odnosno B i C za 
mliječne zube. 

Komponenta E (ekstrakcija) dobijena je sabiranjem 
kodova 4 i 5 za sve zube te je komponenta P (ispun/
plomba) uključivala samo zube označene kodom 3, 

2

odnosno D za mliječne zube. Silirani zubi (kod 6 ili F) 
nisu uključeni u KEP indeks. Oznake su detaljno objaš-
njene stomatolozima, kako bi se osigurala dosljednost 
u procjeni dentalnog statusa.

Significat Caries Index (SiC) 

Nakon dobijanja podataka dentalnog statusa, izraču-
nat je SiC indeks (Significant Caries Index), koji pred-
stavlja prosječnu vrijednost KEP indeksa jedne trećine 
ispitanika s najvišim vrijednostima KEP-a.  SiC na pri-
jedlog SZO-a predstavlja dopunu srednje vrijednosti 
KEP indeksa s ciljem isticanja pojedinaca sa najvećim 
skorom unutar populacije. 

Slika 1. Način obilježavanja statusa primarne denticije 

Slika 2. Način obilježavanja statusa stalne denticije 

3

Stanje prvih molara 
Određivanje stanja prvih stalnih molara je od izuzetne 
važnosti u stomatološkoj praksi radi očuvanja oralnog 
zdravlja pacijenata. Prvi stalni molari, koji obično niču 
oko šeste godine života, imaju ključnu ulogu u procesu 
žvakanja hrane i očuvanju pravilne oralne funkcije. 

Stomatolozi koriste različite dijagnostičke metode 
kako bi odredili stanje prvih stalnih molara. Osnovni 
pristup uključuje detaljnu kliničku procjenu koja 
obuhvata vizuelni pregled i sondiranje zuba. Vizuelni 
pregled omogućava stomatologu da identifikuje 
površinska oštećenja poput karijesa ili pukotina, dok 
sondiranje pomaže u otkrivanju eventualnih promjena 
na površini zuba. 

Određivanje stanja prvih stalnih molara ključno je za 
prevenciju ozbiljnih oralnih problema i očuvanje općeg 
oralnog zdravlja pacijenata. Redovni stomatološki 
pregledi i brza intervencija omogućavaju održavanje 
funkcionalnosti prvih stalnih molara te doprinose du-
goročnom očuvanju pacijentovog oralnog blagostanja. 

Procjena oralne higijene – indeks 
oralne higijene (indeks prisustva 
mekih naslaga po Grin-Vermilionu)

Indeks mekih naslaga na zubima po Grin-Vermilionu 
(Greene-Vermillion indeks, Oral Hygiene Index) primje-
njuje se kako bi se utvrdilo prisustvo i rasprostranjenost 
mekih naslaga na zubima (dentalnog plaka, materije 
albe, ostataka hrane i dr.). 

Mjerenje se provodi na indeksnim zubima, po sekstan-
tima i to: 

•	 bukalne površine  prvih  gornjih  molara s 
   lijeve i desne strane (16 i 26),

•	 labijalna površina gornjeg desnog centralnog 
   sjekutića (11),

•	 lingvalne površine donjih prvih molara s desne 
  i lijeve strane (36 i 46),

•	 labijalna površina donjeg lijevog centralnog 
  sjekutića (31).

Prisustvo debrisa je određivano povlačenjem dentalne 
sonde duž vertikalne osovine zuba, a kriteriji za obilje-
žavanje su:

(0)	 nema mekih naslaga,
(1)  	 meke naslage prekrivaju manje od 1/3 površine 	
	 krunice zuba,
(2) 	 meke naslage prekrivaju između 1/3 i 2/3 
	 površine krunice zuba,
(3)	 Meke naslage prekrivaju više od 2/3 površine 	
	 krunice zuba. 

4

Rezultati

U Unsko-sanskom kantonu je ukupno pregledano 2.239 djece od čega je 1.109 djevojčica i 1.130 dječaka. Od uku-
pnog uzorka u istraživanju je učestvovalo 1.038 ispitanika dobi 6 godina i 1.201 ispitanik dobi 12 godina. Podjela 
uzorka u odnosu na spol, dob i lokalitet istraživanja je prikazana u Tabeli 1.

Prosječne vrijednosti kep/KEP-a

Ukupna vrijednost kep-a prema SZO-u ukazuje na vrlo visoku karijes prevalencu s vrijednostima kep-a koje kod 
ispitanika muškog spola dobi 6 godina iznose 6,92 (SD 5,06), dok kod ispitanika ženskog spola 6,35 (SD 4,77).

Razlike u vrijednostima kep-a između ispitanika muškog i ženskog spola dobi 6 godina u Unsko-sanskom kan-
tonu nisu statistički značajne (p=0.062).

Tabela 1. Podjela uzorka u odnosu na spol, dob i lokalitet istraživanja

8

Prosječna vrijednost KEP-a kod ispitanika ženskog 
spola dobi 12 godina je iznosila 3,56 (SD = 2,53), dok je 
ta vrijednost kod ispitanika muškog spola iznosila 3,22 
(SD = 2,57) (Tabela 2.). U skladu s prikazanim rezulta-
tima i procjenama SZO-a, ispitanici dobi 12 godina u 
Unsko-sanskom kantonu imaju srednju karijes preva-
lencu.

Vrijednost KEP-a ispitanika muškog spola u Un-
sko-sanskom kantonu je statistički značajno niža u od-
nosu na ženski spol (p=0,021). 

Stanje prvih stalnih molara kao pokazatelj primjene 
preventivnih mjera kod dobi 6 i 12 godina je prikazano 
u Tabeli 3.

Činjenica da je kod cjelokupnog uzorka pregledanih 
prvih stalnih molara samo 38,5% zdravih, a da je čak 
5,3% izvađeno kod ispitanika dobi 12 godina posljedi-
com neliječenog karijesa, ukazuje na nedovoljnu pri-
mjenu preventivnih mjera kod djece školskog dobi. 

Significant Caries Index (SiC)

Kod muških ispitanika dobi 12 godina u Unsko-san-
skom kantonu iznosi 5,9 (SD 2,28), dok je ta vrijednost 
kod ženskih ispitanika 5,99 (SD 2,36) (Tabela 4.)

Preporuka SZO-a je da vrijednost SiC-a ne bi trebala 
iznositi više od 3, dok u slučaju ispitanika u Unsko-san-
skom kantonu ova vrijednost ukazuje da oralno zdrav-
lje nije na zadovoljavajućem nivou. 

Tabela 2. Prosječne vrijednosti kep/KEP-a u odnosu na starost i 
spol ispitanika

Tabela 3. Status prvih stalnih molara kod ispitanika u 
	  Unsko-sanskom Kantonu

Tabela 4. Vrijednosti SiC indeksa kod ispitanika dobi 12 godina, 
prema spolu

	 Program mjera zaštite oralnog zdravlja u Federaciji Bosne i Hercegovine

Tabela 6. Nepravilnosti u rastu i razvoju zuba i vilica, prema dobi i spolu

Indeks oralne higijene

Indeks mekih naslaga na zubima po Grin–Vermilionu 
(Green-Vermillion index, Oral Hygiene Index) primje-
njuje se kako bi utvrdili prisutnost i rasprostranjenost 
mekih naslaga na zubima (dentalnog plaka, materije 
albe, ostataka hrane i dr.). Za određivanje vrijednosti 
indeksa mekih naslaga, korišteni su kriteriji opisani u 
metodologiji ovog izvještaja, a prosječne vrijednosti 
mogu biti u rasponu od 0 do 3.

Vrijednost Indeksa mekih naslaga kod muških ispita-
nika dobi 6 godina iznosi 0,81 (SD 0,82), a kod ženskih 
ispitanika istog dobi iznosi 0,67 (SD 0,79). 

Prosječna vrijednost Indeksa mekih naslaga kod ispi-
tanika dobi 12 godina kod muških ispitanika iznosi 0,89 
(SD 0,71), dok kod ženskih ispitanika ta vrijednost iznosi 
0,79 (SD 0,69). 

Prikazane vrijednosti ukazuju na činjenicu da je oral-
na higijena kod svih ispitanika na zadovoljavajućem 
nivou.

Prosječna vrijednost indeksa oralne higijene prema 
dobi i spolu je prikazana u Tabeli 5.

Ortodontske nepravilnosti

Analizom stanja u usnoj šupljini je otkriveno da 1.363 
(60,8%) ispitanika nema ortodontskih nepravilnosti i 
da je nepravilnost u rastu i razvoju vilica i/ili zuba pro-
nađena kod 876 ispitanika (39,2%) od ukupnog broja 
pregledane djece u Unsko-sanskom kantonu
(Tabela 6.).

Tabela 5. Prosječne vrijednosti Indeksa oralne higijene, prema 
dobi i spolu

	 Program mjera zaštite oralnog zdravlja u Federaciji Bosne i Hercegovine

U Posavskom  kantonu je ukupno učestvovao 201 ispitanik, od čega je 104 ženskog i 97 muškog spola. Od uku-
pnog broja pregledanih ispitanika 101 je dobi 6 godina i 100 ispitanika dobi 12 godina.

Tabela 7. Podjela uzorka u odnosu na spol, dob i lokalitet istraživanja

Prosječne vrijednosti kep/KEP -a

Prosječna vrijednost kep-a kod ispitanika dobi 6 go-
dina ženskog spola u Posavskom kantonu je iznosila 
3,62 (SD 3,86), dok je kep kod ispitanika muškog spo-
la istog dobi iznosio 4,48 (SD 4,7). Razlika u vrijedno-
stima kep-a u odnosu na spol nije statistički značajna 
(p=0,342) (Tabela 8).

Prosječna vrijednost KEP-a ženskih ispitanika dobi 12 
godina u Posavskom kantonu je iznosila 1,1 (SD 1,6), dok 
je ta vrijednost kod muških ispitanika istog dobi iznosi-
la 1,98 (SD 3,81). (Tabela 8.).

Vrijednosti KEP-a kod ispitanika iz Posavskog kantona, 
u odnosu na spol, ne pokazuju statistički značajnu ra-
zliku (p = 0.134).

Iz prikazanih rezultata vrijednosti kep-a se vidi da ispi-
tanici dobi 6 godina, prema procjenama SZO-a, imaju 
srednju karijes prevalencu pa je tako vrijednost

 

kep-a kod ispitanika ženskog spola dobi 6 godina u 
Posavskom kantonu iznosila 3,62 (SD 3,86), a kod ispi-
tanika muškog spola istog dobi 4,48 (SD 4,7). 

Tabela 8. Prosječne vrijednosti kep/KEP-a u odnosu na starost i 
spol ispitanika

Ispitanici dobi 12 godina u Posavskom kantonu prema 
procjenama SZO-a nalaze se u kategoriji niske karijes 
prevalence sa srednjim vrijednostima KEP-a kod ispi-
tanika ženskog spola od 1,1 (SD 1,6) i muškog spola od 
1,98 (SD 3,81). 

Stanje prvih stalnih molara kao pokazatelj primjene 
preventivnih mjera kod ispitanika dobi 6 i 12 godina 
prikazano je u Tabeli 9. 

Significant Caries Index (SiC) 

Iako po vrijednosti KEP-a ispitanici muškog spola dobi 
12 godina u Posavskom kantonu spadaju u kategori-
ju niske karijes prevalence, imajući u vidu preporuku 
SZO-a da vrijednost SiC-a kod ove populacije ne bi tre-
bala prelaziti 3, ipak vrijednost od 5,0 ukazuje na po-
stojanje dijela populacije sa značajno izraženim zdrav-
stvenim problemima oralne šupljine. 

Vrijednost SiC-a kod ispitanika ženskog spola iznosi 
2,94, čime se smatra da je oralni status u okvirima pre-
poruka SZO-a.  

Indeks oralne higijene

Prosječna vrijednost Indeksa mekih naslaga po Grin–
Vermilionu u Posavskom kantonu kod ispitanika žen-
skog spola dobi 12 godina iznosi 0,49 (SD 0,77), a kod 
ispitanika muškog spola istog dobi iznosi 0,41 (SD 0,8).

Kod ispitanika ženskog spola dobi 6 godina prosječna 
vrijednost indeksa mekih naslaga iznosi 0,62 (SD 0,97), 
a kod ispitanika muškog spola istog dobi iznosi 0,41 
(SD 0,83), što ukazuje na činjenicu da je oralna higijena 
ispitanika na zadovoljavajućem nivou.

Prosječna vrijednost indeksa oralne higijene prema 
dobi i spolu je prikazana u Tabeli 11. 

Tabela 9. Status prvih stalnih molara kod ispitanika u Posavskom 	
	  Kantonu

Tabela 10. Vrijednosti SiC indeksa kod ispitanika dobi 12 godina, 
prema spolu

Tabela 11. Prosječne vrijednosti Indeksa oralne higijene, prema 
starosti i spolu

	 Program mjera zaštite oralnog zdravlja u Federaciji Bosne i Hercegovine

Ortodontske nepravilnosti 

Analizom stanja u usnoj šupljini je otkriveno da 129 ispitanika ili 64,2% od ukupnog uzorka nema ortodontskih 
nepravilnosti i da je nepravilnost u rastu i razvoju vilica ili zuba pronađena kod 72 ispitanika, što čini 35,8% od 
ukupnog broja pregledanih ispitanika u Posavskom kantonu. 

Tabela 12. Nepravilnosti u rastu i razvoju zuba i vilica, prema dobi i spolu

	 Program mjera zaštite oralnog zdravlja u Federaciji Bosne i Hercegovine

U Bosansko-podrinjskom kantonu učestvovala su 294 ispitanika od čega 148 ili 50,3% ženskog spola i 146 ili 49,7 
% muškog spola. 

Od ukupnog broja pregledanih ispitanika 104 ili 35,4% su dobi 6 godina i 190 ili 64,6% dobi 12 godina. Podjela 
uzorka u odnosu na spol, dob i lokalitet istraživanja je prikazana u Tabeli 13. 

Prosječne vrijednosti kep/KEP-a 

Iz prikazanih rezultata u Tabeli 14. vrijednost kep-a kod 
ispitanika muškog spola dobi 6 godina u Bosansko-po-
drinjskom kantonu iznosi 6,49 (SD 4,73), dok kod ispi-
tanika ženskog spola 6,25 (SD 2,88) što prema procje-
nama SZO-a ukazuje na vrlo visoku karijes prevalencu. 

Razlike u vrijednostima kep-a kod ispitanika dobi 6 go-
dina, u odnosu na spol, u Bosansko-podrinjskom kan-
tonu nisu statistički značajne (p=0,786).

Prosječna vrijednost KEP-a kod ispitanika ženskog 
spola dobi 12 godina je 2,62 (SD 3,17) dok je ta vrijed-
nost kod ispitanika muškog spola 2,51 (SD 2,88). U skla-
du s prikazanim rezultatima, ispitanici ovog uzra

Tabela 13. Podjela uzorka u odnosu na spol, dob i lokalitet istraživanja

Tabela 14. Prosječne vrijednosti kep/KEP-a u odnosu na starost i 
spol ispitanika

sta prema procjenama SZO imaju nisku karijes preva-
lencu.

Vrijednosti KEP-a ispitanika dobi 12 godina u Bosan-
sko - podrinjskom kantonu ne ukazuju na statistički 
značajnu razliku između ispitanika u odnosu na spol 
(p=0,804). 

Stanje prvih stalnih molara kao pokazatelj primjene 
preventivnih mjera kod ispitanika dobi 6 i 12 godina, 
prikazano je u Tabeli 15. Pregledom rezultata može 
se ustanoviti da niko od ispitanika nema izvađen zub 
zbog karijesa. 

 

Significant Caries Index (SiC) 

Iako vrijednosti KEP-a ispitanike dobi 12 godina u Bo-
sansko-podrinjskom kantonu svrstavaju u kategoriju s 
niskom karijes prevalencom, a imajući u vidu preporu-
ku SZO-a da vrijednost SiC-a ne bi trebala prelaziti 3, 
ipak ukazuje da dio populacije ima značajne proble-
me s oralnim zdravljem. Vrijednost SiC-a kod ispitani-
ka muškog spola je 5,58, dok je kod ispitanika ženskog 
spola 5,9. (Tabela 16.)

Indeks oralne higijene 

Prosječna vrijednost indeksa mekih naslaga po Grin–
Vermilionu u Bosansko-podrinjskom kantonu kod is-
pitanika muškog spola dobi 12 godina iznosi 0,75 (SD 
0,64), dok je kod ispitanika ženskog spola istog dobi ta 
vrijednost nešto niža i iznosi 0,54 (SD 0,6). 

Kod ispitanika muškog spola dobi 6 godina vrijednost 
indeksa oralne higijene iznosi 0,69 (SD 0,47),

Tabela 15. Status prvih stalnih molara kod ispitanika u Bosansko - 	
	   podrinjskom Kantonu

Tabela 16. Vrijednosti SiC indeksa kod ispitanika dobi 12 godina, 
prema spolu

Tabela 17. Prosječne vrijednosti Indeksa oralne higijene, prema 
starosti i spolu

dok kod ispitanika ženskog spola istog dobi iznosi 0,61 (SD 0,53). Ovakve vrijednosti ukazuju na činjenicu da je 
oralna higijena kod svih ispitanika na zadovoljavajućem nivou.

Prosječne vrijednost indeksa oralne higijene prema dobi i spolu su prikazane u Tabeli 17. 

Ortodontske nepravilnosti 

Analizom stanja u usnoj šupljini je otkriveno da 213 ispitanika ili 72,4% od ukupnog uzorka u Bosansko-podrinj-
skom kantonu imaju neki oblik ortodontskih nepravilnosti i imaju potrebu za ortodontskim tretmanom.

Tabela 18. Nepravilnosti u rastu i razvoju zuba i vilica, prema dobi i spolu

U Kantonu 10 ukupno je pregledano 546 ispitanika od čega je 267 ili 48,9% ženskog spola i 279 ili 51,1% muškog 
spola. Podjela uzorka u odnosu na spol, dob i lokalitet istraživanja je prikazana u Tabeli 19.

Tabela 19. Podjela uzorka u odnosu na spol, dob i lokalitet istraživanja

Prosječne vrijednosti kep/KEP-a 

Prosječna vrijednost kep-a ispitanika ženskog spola 
dobi 6 godina u Kantonu 10 iznosi 5,48 (SD 4,59), dok je 
kod ispitanika muškog spola 6,16 (SD 5,39). 

Razlika u vrijednostima kep-a kod ispitanika ovog dobi 
u odnosu na spol nije statistički značajna (p=0, 267). Iz 
rezultata kep-a prikazanih u Tabeli 20. može se zaklju-
čiti da ispitanici dobi 6 godina u Kantonu 10, prema 
procjenama SZO, pripadaju kategoriji visoke  karijes 
prevalence.

Prosječna vrijednost KEP-a ispitanika ženskog spola 
dobi 12 godina u Kantonu 10 iznosi 2,34 (SD 3,09), dok 
kod ispitanika muškog spola istog dobi iznosi 2,3 (SD 
2,68). Ispitanici ovog dobi pripadaju kategoriji niske ka-
rijes prevalence.

Vrijednosti KEP-a ispitanika ovog dobi u odnosu na spol 
ne ukazuju na statistički značajnu razliku (p=0.908). 

Stanje prvih stalnih molara kao pokazatelja primjene 
preventivnih mjera kod ispitanika dobi 6 i 12 godina, 
prikazano je u Tabeli 21. Pregledom rezultata može se 
ustanoviti da je 40,4% pregledanih prvih molara zdra-
va, dok je njih 3,7% izvađeno zbog karijesa, što ukazuje 

Tabela 20. Prosječne vrijednosti kep/KEP-a u odnosu na dob i 
spol ispitanika

na nedovoljnu primjenu preventivnih mjera očuvanja 
oralnog zdravlja kod djece školskog dobi. 

Significant Caries Index (SiC)  

Significant Caries Index (SiC) prikazuje rezultate treći-
ne ukupnog uzorka ispitanika dobi 12 godina, koji ima-
ju najveću vrijednost KEP-a u Kantonu 10. Vrijednost za 
ispitanike ženskog spola je 5,57 (SD 3,3), a za ispitanike 
muškog spola 5,26 (SD 2,5). 

Iako ovi ispitanici prema preporukama SZO-a pripada-
ju kategoriji niske karijes prevalence, vrijednosti SiC-a 
iznad 5,0 kod ispitanika oba spola ukazuju na posto-
janje dijela populacije koji imaju značajne probleme s 
oralnim zdravljem (Tabela 22.).

Indeks oralne higijene 

Prosječna vrijednost indeksa mekih naslaga po Grin–
Vermilionu kod dobi 12 godina u Kantonu 10 je 0,35 (SD 
0,7) za ispitanike ženskog spola i 0,54 (SD 0,85) za ispi-
tanike muškog spola.

Kod ispitanika ženskog spola dobi 6 godina prosječna 
vrijednost indeksa mekih naslaga iznosi 0,47 (SD 0,69), 
a kod ispitanika muškog spola istog dobi iznosi 0,55 
(SD 0,69) što ukazuje na činjenicu da je oralna higijena 
kod svih ispitanika na zadovoljavajućem nivou.

Prosječne vrijednosti indeksa oralne higijene prema 
dobi i spolu su prikazane u Tabeli 23. 

Tabela 21. Status prvih stalnih molara kod ispitanika u Kantonu 10

Tabela 22. Vrijednosti SiC indeksa kod ispitanika dobi 12 godina, 
prema spolu

Tabela 23. Prosječne vrijednosti Indeksa oralne higijene, prema 
usrastu i spolu

Ortodontske nepravilnosti 

Analizom stanja u usnoj šupljini otkriveno je da 247 ispitanika ili 45,2% od ukupnog uzorka u Kantonu 10 imaju 
neki oblik ortodontske nepravilnosti i imaju potrebu za ortodontskim tretmanom (Tabela 24).

Tabela 24. Nepravilnosti u rastu i razvoju zuba i vilica, prema dobi i spolu

Diskusija 

Program mjera zaštite oralnog zdravlja u Federaciji Bo-
sne i Hercegovine predstavlja istraživanje stanja oral-
nog zdravlja ispitanika dobi 6 i 12 godina u Unsko-san-
skom, Posavskom, Bosansko-podrinjskom kantonu i 
Kantonu 10 u 2024. godini.

S obzirom na to da je pregledano ukupno 3.280 djece, 
od kojih je 1.770 ili 54,0 % rođeno u 2012., a 1.510 ili 46,0% 
rođeno u 2018. može se reći da se radi o reprezentativ-
nom uzorku (SZO, 2013).  
 
Zbog nedovoljne posvećenosti oralnim bolestima, 
Skupština SZO-a je u maju 2021. usvojila historijsku 
rezoluciju (WHA74.5) kojom se ističe potreba da oral-
no zdravlje bude čvrsto ugrađeno u plan liječenja hro-
ničnih nezaraznih bolesti (engl. NCD) kojim bi trebale 
biti obuhvaćene i intervencije iz oblasti zaštite oralnog 
zdravlja.

S tim u vezi, 2022. godine SZO je podnijela Izvještaj o 
globalnom stanju oralnog zdravlja (SZO, 2022.). Proci-
jenjena globalna prosječna prevalenca karijesa mliječ-
nih zuba je 43%, a 134 od 194 (69% zemalja) države čla-
nice SZO prijavljuju prevalencu karijesa mliječnih zuba 
veću od 40%. 

Prevalenca se kreće od 46% u zemljama s višim i sred-
njim dohotkom do 38% u zemljama s visokim dohot-
kom. Sveukupno, više od tri četvrtine slučajeva neli-
ječenog karijesa mliječnih zuba nalazi se u zemljama 
srednjeg dohotka u kojima su zdravstveni sistemi i re-
sursi za rješavanje problema često neadekvatni (SZO, 
2022). 

Tačni podaci o oralnom zdravlju djece u Bosni i Herce-
govini dobi šest godina, starosne grupe koju SZO pred-
laže kao standardizovanu grupu za praćenje oralnog 
zdravlja u mliječnoj denticiji, su nedovoljni. 

Prvi podaci o stanju oralnog zdravlja djece dobi šest 
godina datiraju još iz 1986. godine, kada je vrijednost 

kep-a u Bosni i Hercegovini iznosila 7,4 (Vrbić V i sar., 
1986).

Istraživanje Ivankovića iz 1997., provedeno u Hercego-
vačko neretvanskom, Zapadnohercegovačkom i Po-
savskom kantonu, pokazuju vrijednost kep-a 4,8 s pro-
sječnom karijes prevalencom od 86% kod ispitanika 
dobi 6 godina. (Ivanković A. i sar., 2003.)

Posljednja sveobuhvatna studija o stanju oralnog 
zdravlja kod ispitanika dobi 6 godina u Bosni i Her-
cegovini, koja je uključivala reprezentativne grado-
ve u osam kantona u FBiH i RS-u je pokazala vrijed-
nost kep-a od 6,71 s karijes prevalencom od 88,79% 
(Muratbegović A.A. i sar., 2010.).

Stanje oralnog zdravlja ispitanika dobi 6 godina dobi-
jeno u Pilot programu provedenom u Zapadnoherce-
govačkom kantonu u 2023. godini izraženo kroz vrijed-
nost kep indeksa iznosi 5,29 što ukazuje na neznatno, 
ali ipak poboljšanje oralnog zdravlja ove populacije, u 
odnosu na rezultate prikazane u prethodnim studi-
jama. Razlike u vrijednostima kep-a između ispitani-
ka oba spola ovog dobi nisu statistički značajne. Ovi 
rezultati se nalaze u granicama rezultata dobijenih u 
istraživanjima karijes prevalence ispitanika istog dobi 
u Hrvatskoj. 

Prema studiji iz 2019. godine koja je pratila karijes 
prevalencu kod školske djece u urbanim i ruralnim 
područjima Hrvatske, ukupni kep je iznosio 4,6 kod 
mliječne denticije, pri čemu je zabilježena vrijednost 
iznosila 4,4 u gradskim sredinama, a u ruralnim sredi-
nama 5,3 (Lešić S. i sar., 2019.). 

Istraživanje stanja oralnog zdravlja ispitanika dobi 6 
godina provedeno u okviru Programa mjera zaštite 
oralnog zdravlja u Federaciji Bosne i Hercegovine u 
Unsko-sanskom, Posavskom, Bosansko-podrinjskom 
kantonu i Kantonu 10 ukazuje na vrlo visoku karijes 
pravalencu kod mliječnih zuba istraživane populacije.

Vrijednost kep-a kod ispitanika muškog spola dobi 6 
godina u Unsko-sanskom kantonu iznosi je 6,92,  dok 

je kod ispitanika ženskog spola 6,35. Prosječna vrijed-
nost kep-a kod ispitanika ženskog spola istog dobi, u 
Posavskom kantonu je iznosila 3,62, dok je kod ispita-
nika muškog spola iznosila 4,48.

Vrijednost kep-a kod ispitanika muškog spola dobi 6 
godina u Bosansko-podrinjskom iznosi 6,49, a kod is-
pitanika ženskog spola 6,25. U Kantonu 10 prosječna 
vrijednost kep-a ispitanika ženskog spola istog dobi 
iznosi 5,48 dok je kod ispitanika muškog spola je 6,16.

Razlika u vrijednostima kep-a ispitanika dobi 6 godi-
na, u odnosu na spol, ni u jednom kantonu nije po-
kazala statističku značajnost. Poredeći ove rezultate s 
prethodnim istraživanjima, može se reći da još uvijek 
postoji trend visoke karijes prevalence kod mliječnih 
zuba, što ukazuje na nedovoljnu primjenu preventiv-
nih mjera kod predškolske djece.

Ispitanici dobi 12 godina pripadaju posebno važnoj sta-
rosnoj grupi kod koje su dostupni podaci pouzdani te 
se mogu pratiti kroz školski sistem. 

Iz tih razloga, SZO je odabrala ovu starosnu grupu kao 
indikator za globalno praćenje trendova oralnih bolesti 
(SZO, 2013.).

Prema Izvještaju o globalnom stanju oralnog zdravlja 
koji je SZO podnijela 2022. godine, procijenjena global-
na prosječna prevalenca karijesa stalnih zuba je 29%. 
Procijenjena prevalenca za regije SZO se kreće od 25% 
- regija zapadnog Pacifika do 34% - regija Evrope (SZO, 
2022.).

U istraživanju "Oralno zdravlje stanovništva SFRJ" pro-
vedenom u 1986., KEP kod ispitanika dobi 12 godina u 
Bosni i Hercegovini iznosio je 6,3 (Vrbić V. i sar, 1896.).

Istraživanje iz 1997. provedeno u Hercegovačko-nere-
tvanskom, Zapadnohercegovačkom i Posavskom kan-
tonu pokazuje vrijednost KEP-a 6,2 kod ispitanika dobi 
12 godina s prosječnom karijes prevalencom od 94% 
(Ivanković A. i sar, 2003.).

Studija “Stomatologija danas u BiH “ iz 2000. godine, 
provedena u skladu s metodologijom SZO, a s ciljem 
sagledavanja postojećeg stanja oralnog zdravlja sta-
novništva, prikazala je vrijednost KEP-a 6,1 kod ispita-
nika dobi 12 godina u BiH (Sulejmanagić H. i sar, 2001.).

Prema rezultatima Prvog nacionalnog istraživanja iz 
2004. godine, prosječna KEP vrijednost kod ispitanika 
dobi 12 godina u Bosni i Hercegovini je iznosila 4.16 (SD 
2.92), s prevalencom karijesa od 45,4% (Marković N. i 
sar, 2013).

Stanje oralnog zdravlja ispitanika dobi 12 godina izraže-
no kroz KEP indeks u Pilot studiji iznosi 4,33 što pred-
stavlja prosječnu vrijednost KEP indeksa, sa statistički 
značajno boljim rezultatima kod ispitanika muškog 
spola (4,13) u odnosu na ispitanike ženskog spola 
(4,52). Ove vrijednosti se nalaze u granicama vrijedno-
sti KEP-a s ispitanicima istog dobi studije provedene u 
2004. godini. 

Vrijednost KEP-a ispitanika dobi 12. godina dobijena 
u Pilot studiji u Zapadnohercegovačkom kantonu iz 
2023. godine je veća od vrijednosti iz studije rađene u 
Hrvatskoj 2019. godine, u kojoj je prosječna vrijednost 
KEP-a iznosila 3,40 (Lešić S. i sar., 2019).

Prosječne vrijednosti KEP-a kod ispitanika dobi 12 
godina u Unsko-sanskom, Posavskom, Bosansko-po-
drinjskom kantonu i Kantonu 10, dobijene u istraživa-
njima stanja oralnog zdravlja u okviru Programa mjera 
zaštite oralnog zdravlja u Federaciji Bosne i Hercegovi-
ne ukazuju na bolje stanje oralnog zdravlja u odnosu 
na rezultate dobijene u Pilot studiji provedenoj u Za-
padnohercegovačkom kantonu iz 2023. godine. 

Prosječna vrijednost KEP-a ispitanika ženskog spola 
istog dobi u Unsko-sanskom kantonu je iznosila 3,56, 
dok je ta vrijednost kod ispitanika muškog spola izno-
sila 3,22. Prosječna vrijednost KEP-a ispitanika ženskog 
spola istog dobi u Posavskom kantonu je iznosila 1,1 
dok je ta vrijednost kod ispitanika muškog spola 1,98. 
Ispitanici ženskog spola istog dobi u Bosansko-po-
drinjskom kantonu imaju vrijednost KEP-a 2,62 dok je 

ta vrijednost kod ispitanika muškog spola 2,51. Prosječ-
na vrijednost KEP-a kod ispitanika ženskog spola istog 
dobi u Kantonu 10 iznosi 2,34 (SD 3,09), dok je kod ispi-
tanika muškog spola iznosila 2,3 (SD 2,68).

Prema prikazanim rezultatima ispitanici dobi 12 go-
dina u Unsko-sanskom kantonu, prema procjenama 
SZO, imaju srednju karijes prevalencu.

Karijes prevalenca ispitanika dobi 12 godina, dobijena 
u ovom Programu kreće se od  niske karijes prevalen-
ce zabilježene u Kantonu 10 i Bosansko-podrinjskom 
kantonu do srednje karijes prevalence kod ispitanika 
u Posavskom i Unsko-sanskom kantonu.  

Iz prikazanih rezultata se može zaključiti da je stanje 
oralnog zdravlja ispitanika bolje u odnosu na rezul-
tate Prvog nacionalnog istraživanja iz 2004. godine. 
Statistička značajnost u vrijednostima KEP-a između 
ispitanika muškog i ženskog spola se pokazala samo 
u Unsko-sanskom kantonu, gdje su ispitanici muškog 
spola imali statistički značajno nižu vrijednost KEP-a  
u odnosu na ispitanike ženskog spola istog dobi 
(p=0,021).

Prvi trajni molari 

Prosječan broj prvih trajnih molara kod ispitanika dobi 
6 godina u Pilot istraživanju Zavoda za javno zdravstvo 
Federacije BiH u ZHK-u iznosi 0,73 (SD 1,28), od čega je 
zdravih prvih molara bilo 1,79 (SD 1,61) što je značajno 
niža vrijednost od prosječne vrijednosti zdravih prvih 
trajnih molara od 3,63 (SD 0,95) koliko je prezentovano 
u Prvom nacionalnom istraživanju iz 2004. (Muratbe-
gović A. A. i sar., 2010.). Činjenica da u ovoj studiji ispi-
tanici dobi 6 godina nisu imali niti jedan izvađen prvi 
molar zbog karijesa ukazuje na to da kod ovih ispita-
nika prvi trajni molari nisu nikli, a ne da je njihov broj 
manji zbog posljedica karijesa.

Indeks oralne higijene 

Hipoteza o značaju oralne higijene za razvoj karije-
sa pretpostavlja da će, u prisutnosti ugljikohidrata iz 
hrane, bakterije na površini zuba proizvoditi kiseline.  
Kiseline, nadalje, demineraliziraju caklinu te omogu-
ćavaju kariogenim bakterijama da djeluju na dentin i 
pulpu. 

Prema ovoj hipotezi vjeruje se da četkanje ili  korište-
nje interproksimalnih uređaja za čišćenje zuba, odno-
sno mehaničko uklanjanje biofilma s površine zuba, 
sprječava karijes. 

Historijski gledano, moto zagovornika hipoteze o oral-
noj higijeni bio je da ”na čistim zubima nema karijesa”.  

Vrijednosti indeksa oralne higijene dobijene kod is-
pitanika dobi 6 godina u Pilot studiji u Zapadnoher-
cegovačkom kantonu iznose 0,41 i 0,5 što ukazuje na 
dobru higijenu ispitanika. 

Ovi rezultati odgovaraju rezultatima studije iz 2018. 
čiji je zaključak da svi kontrolisani eksperimenti nisu 
uspjeli dokazati utiecaj oralne higijene na prevenciju 
ili nastanak karijesa (Hujoel P. P. i sar., 2018.).

Zaključak
Podaci predstavljeni u ovom Programu ukazuju na či-
njenicu da su vrijednosti KEP-a manje kod ispitanika 
dobi 6 godina u odnosu na vrijednosti iz 2004. godine, 
što je ohrabrujuća činjenica.

U isto vrijeme, vrijednosti kep-a perzistiraju jako viso-
kim što ukazuje na potrebu povećane primjene pre-
ventivnih mjera u predškolskom dobi. Stoga je potreb-
no je promovisati značaj ranih posjeta stomatologu, 
tokom kojih će se roditeljima skrenuti pažnja na značaj 
oralnog zdravlja, održavanje redovne higijene, značaj 
pravilne ishrane i redovne kontrole kod stomatologa. 
Na taj način će se prevenirati i nastanak dentalnog 
straha ili anksioznosti.

Svjetska zdravstvena organizacija smatra da su različi-
ta oralna stanja poput zubnog karijesa, parodontalne 
bolesti, gubitka zuba i oro-dentalne traume ozbiljni 
javnozdravstveni problemi. Oralne bolesti kao takve 
uzrokuju značajan teret i ekonomski trošak po zdrav-
stveni sistem.  

U svrhu poboljšanja oralnog zdravlja populacije, a s ci-
ljem razvijanja osjećaja potpune odgovornosti svakog 
pojedinca za svoje zdravlje potrebno je uvesti sistem-
sku i sveobuhvatnu implementaciju postojećih pre-
ventivnih mjera, kao i osmisliti nove preventivne pro-
grame koji će biti bazirani na edukativnom djelovanju. 

Prilozi

Promotivni materijal

Slika 3. Izgled promotivnih sadržaja

Prilozi

Stomatološki karton

Slika 4. Izgled stomatološkog kartona

Slika 5. Izgled evidencijskog obrasca

